
talaulepan temakesi

“ dering! dering! ” kema maruni na pararuniyan i kungkuwan, mau na
katalaulepan Ira na temakakesi harem, kemay takesiyan mupacaran na
temakakesi, salaw vuri’awan.

harem kani takakesiyan mu, ulra na kenanama diyan, Iramu piwari
mekan semavalr awlra di, ulra na menadanadam semenay da
temarapuyuma, ulra na venavalray datu vavalrayan, Iramu adi tu Kipiyayi tu
vavalrayan adaman awlra! ulra na maaiyup da vativatiyan, ulra na ’ema’au
da danum.

kani 1 salripi mu, ulra na maaya’ kantu wadi, Iramu ulra tu taturuwan
da eman awlra! ulra na kipucacemel, Iramu ulra tu nanayan i iyan! ulra na
verarelrang di kikaselru kana sinsi. ulra na Iremangar, Iramu ulra tu eman
piniangeran awlra! ulra na pasiyasiyas marengay, Iramu adi maranger
pakinger da cau! ulra na mahelrahelr mukuwa 1 caca’iyan.

kani pacaran kana lalinayan mu, ulra na malalinay da mali,
kara’ara’araw kana mali. inakuwaya tu salingan a! ulra na malalinay datu

kalalinayan i kungkuwan. na kalalinayan i kungkuwan mu, sadu di

marekamelrimelri, ulra na mukulukulung kani dadare’, Iricalrica’ Ira peniya
tu kavang.

nu haremaremay mu, kinger ta da kemesikesik. nu haremaremay mu,
kinger ta da ’emui’uy di pa’avut lalikeliked. salaw semangal na temakakesi.

ingku mu, marelrang ku kani ngidalri, mukuwa mi mena’uwa
kananiyam sinaleman i likudan kana takakesiyan. ulra a kulang, a kudumu,
a vurasi. niyam vicevicaw na temelriyu diya na calunan; niyam ’avangaw
na ’ured, niyam lratuday. nu eman mu, mukuwa mi mena’uwa da ’apuc.
sadu na muvakar Ira na ’apuc, salaw ngulringulr.

“ dering! dering! ” kema maruni Ira na pararuniyan. mau na usasavak ta
Ira kani takesiyan, takakesi ta Ira.

“ makuda kana dika mulavat ini na katalaulepan! ” kema mi na
temakakesi diya. na kadu diya i pacaran na temakakesi mu,

himilrehilr pavekas musavak datu takesiyan temakesiya!

